
Stettin, 30. Juni 1568.
Hans Loitz til Mogens Gyldenstjerne.
Hans Henvendelser til Poul Wobitzer har været forgæves. Brevviseren kan gøre deres Mellemværende op og
udbetale, hvad der maatte tilkomme Mogens Gyldenstjerne. Han tilbyder denne sin Hjælp ved Indkøb i
Tyskland.

Edler gestrenger vnnd erentvhester gunstiger her vnnd freundt. Nach erpittung meiner willigen dienst kan
ich e. g. nicht Vorhalten, das ich bein Paul Wobisern oft vnnd vielfaltige anregungk gethann, hab aber von jm
nichts weitters oder mehres erlangen mogen, wie ich dan vor- mahlß e. g. schriefftlich solches vormeldett.
Do ich etwaß ferner fordern konntt oder fortstellenn, das euch zum besten gereicht, sol es e. g. gewieß
darfur halten, das es an meinem vleiß nicht erwenden soll. Nachdem ich auch e. g. etzlich gelt zu thuende
schuldigk, waruor daßselbe, das wissenn sich e. g. sonder zweiuell zubescheiden, so hab ich brifs- zeiger
Jeronimus Brehmer befehlich gegebenn etzlich gelt dorein zu fordern vnd sich alßdan mitt e. g. zu berechnen
vnd, waß vber dj zugeschickte wahren e. g. mocht zu- khomen, darumb sich mitt derselbenn zuuorgleichenn.
Do auch e. g. alhie jn Deutschlandt etwaß wolten einkeuffen lassenn, es sey von gewandt, mehl oder
anderm, waß zu derselben haußhaltungk nøttigk, so will ichs mitt vleiß vorrichten vnnd bestellen lassenn, ob
es mein aigen thuendt wehr, vnndt bin e. g. sonst zu jderzeitt zu angenehmen s. 206dinsten willigk. Mitt
befehlung dem gotlichen schütz der almacht Gottes. Datum Stettin den 30. junii anno lxviij.

E. g.
dinstwilliger
Hans Loytz
der eitere mpp.

(Bagpaa: Seglet, Udskriften og Mogens Gyldenstjernes Paaskrifter og to Udregninger, ligeledes med hans
Haand:)

Dem edlen gestrengen vnd erentvhesten hern Mangnuß Guldenstem, ritter, kon. mt. zue Dennemarcken etc.
rath, meinem gunstigenn hern vnd freundt.

Er mig betallet 56 daller 10 ɉ liibs.

Fra Hans Løytz, jullj.

